
Njećĕkaj Božemu słowuBOZE SŁOWO ZA NAS

Slyšće, wšitke ludy, kedźbuj, ze- 
mja a wšitko, štož na njej je, 
přetož Boh ton Knjez ma z wami 
rĕčeć 1,2 Micha

Rĕč profetow Stareho zakonja 
bĕ husto dosć surowa, połna 
hrimanja a strašnych wĕšće- 
njow. Njech wam naspomnju 
jenož nĕkotre přikłady:

Profeta rĕči nahrabnym do 
swĕdomja: Bĕda tym, kiž ško- 
dźić mysla a na swojim łožu 
złosć wobzamknu, zobychuju 
rano, hdyž swita, dokonjeli, 
dokełž je moc w jich ruce. Woni 
požadaju a ćahnu k sebi pola a 
bjeru preč chĕže, kotrež so jim 
lubja. Tak činja křiwdu kožde- 
mu.

Abo zmužite słowo knježa- 
cym: Słyšće, wy wyši w Jaku- 
bowym ludźe a wy fĕrštojo w 
israelskim domje! Wy dyrbjeli 
zdobni być, dokelž prawo zna- 
jeće, ałe wy hidźiće to dobre a 
lubujeće to złe. Wy zdrĕjeće 
chudym kožu a mjaso wot jich 
kosćow.

Židźa su hordźi na swoju po-

božnosć, na swoje swjatočne 
swjedźenje w templu. Profeta 
jim zmužiće mjezwoči praji, 
kak Boh jich posudźuje: Ja 
hidźu a zacpĕwam waše swje- 
dźenje. Janochcuaniponuchać 
do wašeje zhromadźizny. Hdyž 
mi runje zapałne a jĕdźne wo- 
pory woprujeće, nimam žane 
spodobanje nad nimi.

Profeta wĕšći Bože chłosta- 
nje: Jachcumĕstatwojehokra- 
ja wutupić a wšitke twoje twjer- 
dźizny rozłamać. Ja chcu Sa- 
mariju na hromadu kamjenow 
na polu sčinić.

Bjez dźiwa, zo so ludej tajke 
prĕdowanja a wĕšćenja njełu- 
bja. „Haj“, praji profeta, „hdy 
bych ja był łhar a bych jim prĕ- 
dował wino a wopiłstwo, to 
bych był ludej prawy prĕdar.“ 
Kajke to horke, bolostne pć- 
znaće! My mamy tež dźensa 
njełubych profetow. Pobož- 
nych prĕdarjow, kotřiž z klĕtki 
jasnje a wotrje po bibliskim 
słowje łud napominaja k poku- 
će. Ale tež swĕtni wĕdomost- 
nicy ekołogije, biologije, ho- 
spodarstwa, mediciny, połitiki

nam do swĕdomja rĕča. Wšĕ- 
dnje čitamy a słyšimy, zo stej 
powĕtr a woda hižom strašnje 
zajĕdojćenej, zo naše lĕsy wo- 
temrĕwaja. Miliony ludźi ni- 
maja dźĕło. Politikarjo sej ža- 
neje rady njewĕdźa a w swojej 
stysknosći lud namołwjeja, zo 
by sobu pomhał nuzu přewinyć 
ze złutniwosću a spokojnosću. 
To su mysle našich pobožnych 
serbskich dźĕdow a wowkow. 
Pobožnosć a swĕtne płanowa- 
nje so w nĕkotrych dypkach 
towaršitej.

Njedawno pisaše wĕdomost- 
nik, profesorhospodarstwa, zo 
dyrbi so lud wobroćić. Nic pře- 
co wjace a wšo rjeńšo mĕć 
chcyć, ale wjele bole hładać za 
znutřkownym bohatstwom, za 
sćerpnosću, spokojnosću, za 
přećelnosću, za łubosću w 
swojbje, mjez čłowjekami a łu- 
dami docyła. W bibliji steji za 
to cyle jednorje: Čińće pokutu. 
W tym pomha nam Bože słowo 
ze swojim chutnym napomina- 
njom, ale tež ze zbožnej po- 
wĕsću, zo je Jezus Chrystus 
naš Zbožnik.

Zawĕrnje: Njećĕkaj Božemu 
słowu. Wuzwol sebi přez njo 
puć pobožneho a mudreho ži- 
wjenja. My wšak připoznawa- 
my chutne prĕdowanje z kłĕt- 
kow a styskne napominanje 
wĕdomostnikow a politika- 
rjow, ale wšitko wostanje při 
starym. My wostanjemy při 
swojim bohatym, luksurioz- 
nym žiwjenju. Wjele trjebamy 
a hišće wjace chcemy mĕć. 
Nam so dźe kaž japoštołej Pa- 
wołej, kotryž skoržeše: Wolu 
drje ja mam, ałe zo bych doko- 
njał to, štož je dobre, to ja nje- 
namakam. Přetož ja nječinju 
to dobre, kotrež chcu, ałe to złe 
ja činju, kotrež nochcu. Jełi so 
tebi podobnje dźe kaž pobožne- 
mu japoštołej, zo dowidźiš 
strašny puć swĕtneho žiwjenja, 
ałe nimaš mocy dosć k pokuće, 
potom płaći tež tebi Zbožniko- 
we słowo: Pojće sem wšitcy, 
kiž sće sprocni a wobćeženi, ja 
chcu was wokřewić. W mocy 
Jezusoweho ducha chcemy 
swĕru na Bože dobre, spomož- 
ne słowo poskać a jemu njećĕ- 
kać. Gerhard Wirth

Awtodrohowa cyrkej w Hornim Wujĕzdźe
Cyrkwje nas přeco zaso k wo- 
komikam ćišiny a wodychnje- 
nja přeprošuja. Takle smy to 
ze starodawna zwučeni. Nowe 
a hišće njezwučene za nas w 
nowych krajach Nĕmskeje 
wšak je, zo može cyrkej, kiž 
steji błisko awtodrohi, tak mje- 
nowana awtodrćhowa cyrkej, 
wosebje šof eram jako tajki dom 
ćišiny słužić. Wĕdźachmy w 
nowych krajach hač dotal jenož 
wo jeničkej tajkej cyrkwi, a ta 
steji w Durinskej.

Wot prĕnjeje njedźełe wmeji 
sem mamy nĕtko tež we Łuži- 
cy awtodrohowu cyrkej, a to 
na zapadnej kromje serbskeho 

Foto: Maćij rĕčneho teritorija, w Hornim

Wujĕzdźe. Swjatočnje so wona 
dnja 5. mejeposwjeći. Poswje- 
ćenje bĕ zdobom zwjazane z 
křćeńcu dźĕsća. Syły kemše- 
rjow pjełnjachu Boži dom, ko- 
tryž je wotnutřka rjenje wob- 
nowjeny. Hudźbnje buchu 
swjedźenske kemše wulkotnje 
porjeńšene: napišćełach, zdu- 
jerskimi instrumentami a přez 
wosadny kružk spĕwarjow. 
Zdźĕła bu hudźba wosebje za 
tute swjedźenske kemše kom- 
ponowana. Chwałbny kĕrłuš 
„Ludo, chwał Knjeza“ zanje- 
se cyła wosada wotmĕnjejo 
nĕmsce a serbsce. Na kemšach 
wobdźĕłichu so tež nĕkotři du- 
chowni z druhich wosadow.

Rjane znamjo zwjazanosće 
mjez ewangełskimi a katolika- 
mi bĕ wobdźĕlenje duchow- 
nych ze susodneju katołskeju 
wosadow, z Chrosćic a z Wo- 
trowa, a přitomnosć mnohich 
serbskich katołskich wĕri- 
wych. Prĕnje čitanje mĕješe 
farar dr. Rudolf Kilank z Wo- 
trowa, kiž je z Wujĕzdźanskej 
wosadu wutrobiće zwjazany. W 
swojim prĕdowanju poćahowa- 
še so won na drje najsławnišeho 
syna tuteje wosady, na serbske- 
ho wĕdomostnika a wotčinca 
Arnošta Muku, kiž je so w lĕće 
1854 we Wulkim Wosyku - 
wjesce Wujĕzdźanskeje wosa- 
dy -  narodźił. Pozdźišo dosta-

chu so jemu wulke swĕtne če- 
sće: W uznam jenjeny bu z 
jednym z najwyšich sakskich 
rjadow a z wukrajnymi poče- 
sćenjemi. Pred nĕkak 100 lĕ- 
tami bĕ Muka hižo wuznamny 
slawist a horliwy wotčinc - pře- 
dewšĕm pak bč won křesćan, a 
zakład jeho křesćanskeje zmy- 
slenosće połoži so při jeho 
křćeńcy w Hornim Wujĕzdźe. 
Jako wĕdomy Serb angažowaše 
so w přihotach a přewjedźenju 
serbskeje wustajeńcy w Drjež- 
dźanach w lĕće 1896. W serb- 
skej rĕči wuzbĕhny prĕdar, zo 
bĕ ewangelski Muka spřeće- 
leny z wuznamnymi katolskimi 
Serbamikažnapři. zMichałom 
Hornikom. W dobrym duchu 
ekumeny su tući wotčincy wše- 
lakeho wĕrywuznaća zhroma- 
dnje za serbstwo skutkowali.

Wosadny Wujĕzdźanski fa- 
rar Andreas Błumenstein zło- 
žowaše swoje prĕdowanje na 
tekst ze 66. stawa pola profety 
Jezajasa:

„Tak praji Knjez: Njebjo je 
mćj stoł a zemja podnožk mo- 
jich nohow; kajki dom da chce- 
će wy mi natwarić? Abo kotre 
je to mĕsto mojeho wotpo- 
činka? - Moja ruka je to wšitko 
sčiniła, štož je, praji Knjez; ja 
pak pohladam na hubjeneho a 
kotryž je rozłamaneho ducha a 
kotryž so boji před mojim sło- 
wom.“

Podawam z jeho prĕdowanja 
nĕkotre myslički: Koždy z nas 
je dźakowny, zo ma dom, zo je 
nĕhdźe doma. Nĕtko pak ma- 
my krok po kroku tež dom za 
Boha. Boh wšak poprawom 
njetrjeba nĕkajki dom. Won je

wyše wšĕch awtodrohow a Bo- 
žich domow.

W našim žiwjenju je woboje: 
Smy stajnje po puću, čłowjek 
je mobilny, chce přińć dale. 
Ale trjeba tež mĕstno, hdźež 
može wotpočnyć a swoju dušu 
wotewrĕć Bohu Knjezej. Smy 
dźakowni za wšitko, štož je we 
a wokoło W ujĕzdźanskeje 
cyrkwje rjaneho nastało. Ałe k 
wšemu dyrbi Bćh Knjez dać 
swoje žohnowanje. Najebać 
wšo rjane wokoło nas a wšĕ 
wuspĕchi smy wšak pćsłani 
tym, kiž dyrbja ćerpjeć (tym, 
kiž chwataja w hektice na aw- 
todrćhach, tym, kiž su wopory 
wobchadneho njezboža). Ru- 
nje bliskosć cyrkwje k awto- 
drćze nas napomina, zo bych- 
my zamołwiće wobchadźeli z 
našim žiwjenjom a ze žiwje-

njom druhich. Smĕmy Boha 
wo to prosyć, zo by nam k taj- 
kemu zamołwitemu jednanju 
dopomhał.Nadobnje bĕ cyrkej 
z kwĕtkami wupyšena. Před 
wołtarjom steji nĕtko wulki 
drjewjany křiž. Do wosebiteje 
knihi hodźa so zapisać prćstwy, 
wosobinske naležnosće a pře- 
dewšĕm tež dźak. Na njedźel- 
nišich kemšach budu wosadni 
potom tež na wone naležnosće 
spominać.

A hdyž wy, lubi čitarjo, we 
Wujĕzdźanskej cyrkwi při aw- 
todrćze mjez Budyšinom a 
Drježdźanami pozastanjeće, 
mćžeće za blišeho abo za sebje 
sameho zaswĕćić swĕčku. 
Swĕčka budźe so tež potom hi- 
šće swĕćić, hdyž sće dawno 
zaso dale po puću ...

I. Šĕrakowa

w Zcc rtsCtši dcu£<>i 

Zhubjene kozlatko
Lehnych so do mjechkeje tra- 
wy a začinich woči. Zdaloka 
słyšach nĕkotre awta bćrčeć, 
ałe hewak bĕ wšitko mĕrne. 
Nadobo zjĕdźech wustrćžana 
horje. Kćzlatko! Bĕch na kćz- 
latko zabyła!

Hladach po zahrodźe, ale 
nihdźe jo njewidźach. Bĕžach 
a hladach za kćždym kerkom a 
w kćždym rćžku, ale ničo. Ani 
w brćžni, hdźež so hewak přeco 
tak rady chowaše, njemćžach 
jo namakać. Kćzlatko bĕ kaž 
wot zemje spožĕrane. Při tym 
bĕch dźĕdej tola slubiła, zo bu- 
du derje na njo kedźbować. 
Dyrbjach kćzłatko namakać 
spĕšnje, prjedy hač dźĕd pyt- 
nje, zo bĕ preč.

Přemyslowach, hdźe by sej 
kćzłatko mćhło dobĕžeć. Na- 
dobo myslach na lĕs, kiž na 
dźĕdowu zahrodu mjezowaše. 
Hač bĕ do lĕsa bĕžało? To bĕ 
jenička mćžnosć, přetož bĕch 
na dworje hižo wšudźe za nim 
hladała.

Chwatach přez zahrodu k 
łĕsej.Tam předrapach so přez 
ćernje a stejach w lĕsu. Rozhła- 
dowach so do wšitkich bokow 
a bĕžach potom jednorje runje- 
won. Njewĕm, kak dołho tak 
bĕžach, ale čim dlĕje, ćim wje- 
tši bu mćj strach, zo kćzlatko 
njenamakam. Přeco spĕšnišo

chwatach a přeco hłubšo zado- 
bych so do łĕsa.

Druhdy wostach stejo a 
wołach: „Kćzlatko! Kćzlatko, 
hdźe sy?“ hačrunjež tola wĕ- 
dźach, zo mje njemćže rozu- 
mić, tež hdy by mje słyšało. 
Hałzy šwikachu mi do mjezwo- 
ča, a nĕkotre razy kopolach so 
přez korjenje, ale stanych a 
bĕžach dale. Bćrze bĕch tak 
wujachlena, zo so pod wulki 
dub sydnych a wotpočnych.

Ale... Sto bĕ to? Słuchach. 
Njebĕše to runje kćzlatkowe 
mjakotanje? Haj ... nĕtkosły- 
šach cyle jasnje, kak wono mja- 
koce, a tam ..., tam zady štoma 
wonobĕ. Wolćžena, zobĕch jo 
skćnčnje namakała, klaknych 
so při nim a wobjimach jo.

„Pćj, nĕtk pćńdźemoj do- 
moj“, prajach po chwilce, ale 
kćzlatkonochcyšestanyć. Spy- 
tach, je horje sćahnyć, ale na- 
dobo widźach, zo kćzlatko při 
noze krawješe. Nastrćžana 
wobhladach sej nohu. Wot sto- 
py hač skoro ke kolenu ćehnje- 
še so wulka rana. Što dyrbjach 
činić? Njemćžach kćzlatko tola 
tu ležo wostajić. Bjezradna při- 
lehnych so k štomej.

Nĕtko hakle pytnych, zo so 
hižo jara ćmičkaše. Kak dyr- 
bjach nĕtko hišće domoj přińć? 
Njeznajach puć, a nimo teho

njemćžeše kćzlatko bĕžeć a za 
njesenje bĕ přećežke. Chcych 
wo pomoc wołać, ale potom 
myslach na to, zo mje tak a tak 
nichtć njesłyši. Sprćcna kaž 
bĕch, lehnych so pćdla kćzlat- 
ka do trawy. Sylzy ronjachu mi 
po wobliču. Nĕtko su doma za- 
wĕsće hižo powječerjeli, my- 
slach, přitulich so hišće bliže 
ke kćzlatku a borze wusnych.

Bĕch drje chĕtro dołho spa- 
ła, dokelž bĕ hižo tołsta ćma, 
hdyžwotućich. Kćzlatkomjel- 
čo mjakotaše. Po chwilce sły- 
šach nadobo nĕkoho wołać. 
Najprjedy wosta mi z luteho 
stracha skoro wutroba stejo, 
ale potom słyšach swoje mje- 
no. „Haj, jow“, wołach, abćrze 
steješe dźĕd ze swojej kapsnej 
lampu přede mnu. Wjesoły wo- 
łaše: “Skćnčnje sym tebje na- 
makał.“

Potom dźĕchmy wšitcy třo 
domoj, to rĕka, dźĕd dyrbješe 
kćzlatko wĕzo njesć.

Madlenka Malinkec

Swjate pismo je do 349 rĕčow 
přełožene. K temu Nowy zakoń 
do dalšich 841 rĕčow. Hdyž k 
temu hišće přełožki wšelakich 
dźĕlow Stareho a Noweho za- 
konja ličimy, je to dohromady 
2123 rĕčow, do kotrychž je bi- 
blija znajmjeńša zdźĕla přeło- 
žena.

1. schadźowanje 
24. krajneje synody 

Sakskeje 9.-12. meje 
w Drježdźanach

Lubi čitarjo, kaž sće hižo 
zhonili, sym ja naslĕdnik na- 
šeho bratra Kurta Latki w kraj - 
nej synodźe. Cyrkwinske wje- 
dnistwo je mje jako serbskeho 
synodalu do 24. krajneje sy- 
nody powołało. Bratr Latka je 
22 lĕt dołho serbske zajimy w 
synodźe zastupował a nam Ser- 
bam swĕru wo wažnym dźĕle 
rozprawjał. Prĕnje zeńdźenje
23. synody 26. meje 1990 je 
wćn jako najstarši synodala za- 
hajił. Nĕtko je mćj nadawk, 
wam wo dźĕle synody rozpra- 
wjeć.

Štwćrtk, 9. meje 1996, bĕ za 
saksku krajnu synodu jubilej. 
Na dźeń před 125 lĕtami bĕ so 
1871 po nĕmsko-francoskej 
wćjnje prĕnja ewangelsko-lu- 
therska krajna synoda Sakskeje 
konstituowała. Natospomina- 
še biskop KreB na zahajenskich 
kemšach w cyrkwi Třoch kra- 
low. Daleje wćntežna25łĕtne 
posmjertniny nam znateho bi- 
skopa dr. Gottfrieda Notha do- 
pomnił. Prĕdowanje steješe 
pod temu: Wšitko, štož činiće, 
to činiće z wutrobu Knjezej a 
nic čłowjekam. Na kemšach 
buchmy my nowi synodalojo 
zawjazani. Mjez 60 wolenymi 
synodalemi je 43 nowych a z 
nich 14 žonow. K tym 20 powo- 
łanym čłonam słušam ja. O

Po kemšach mĕješe prof. dr. 
Richard Schroder z Berlina 
swjedźenski přednošk wo te- 
mje „Cyrkej a demokratija". 
Won nam rozestaješe, kak so 
ideja demokratije wuwiwaše a 
što za demokratiju wažne je, 
kaž na pfikład kontrola mocy, 
prawo swobody, pytanje za 
wĕrnosću, časowe wobmjezo- 
wanje mocy. W cyrkwi njemo- 
žeja cyle samsne prawa płaćić 
kaž w parlamentariskej demo- 
kratiji, dokelžjecyrkej zjedno- 
ćenstwo wĕriwych. Tola su so 
demokratiske prawidła za čas 
NDR w našej cyrkwi swĕru na- 
łožowali. Bĕ to za nĕtčiši čas 
dobry přihot. Dalši swjedźenski 
přednošk prof. dr. Giintera 
Wartenberga z Lipska zabĕraše 
so ze 1251ĕtnymi stawiznami 
sakskejesynody. Zajimawebĕ, 
kak je so zestawa synody w tu- 
tym času přemĕniła.

Pjatk, 10. meje, přewza 
młynk Hans Rolle, 67, jako 
najstarši synodala nadawk pre- 
zidenta synody a nawjedowaše 
wolby za noweho prezidenta. 
W druhim wolbnym kroku bu 
401ĕtnaGudrun Lindner, wuk- 
njena kupnica z Weiflbacha 
pola Zwickauwy, jako prĕnja 
žona za prezidentku synody 
wolena. Jako prĕni wubĕrk so

pomjenowacy wubĕrk (Nomi- 
nierungsausschuB) z 15 čłona- 
mi wuzwoli. Wyši krajnocyrk- 
winski rada na wotp. Fritz nam 
najwažniše z dźĕłanskeho po- 
rjada synody předstaji. Z tuteho 
wuchadźa, zo dyrbi so jako 
prĕni wiceprezident teologa 
wolić, jeli prezident lajk je. Su- 
perintendent Tomaš Kuttler z 
Plauena je so na tute mĕstno 
wolił a za druheho wiceprezi- 
denta knjeni Dorothea Kutter 
z Plauena. Skončnje su so za 
prezidij hišće štyrjo přisydnicy 
wolili: haptykarka Inge Dah- 
me, matematikarka Barbara 
Gilbert, farar Adalbert Nitz- 
sche a inženjer Rolf Siegel. 
Bratr Zweynert wot krajno- 
cyrkwinskeho zarjada je nam 
strukturu tuteho zarjada roz- 
kładł, a prezident tuteho zarja- 
da bratr Hofmann je nam poća- 
hi krajneje cyrkwje k VELK a 
k EKD rozestajał.

Sobotu, 11. meje, su so dźĕ- 
łanske wubĕrki wolili. Koždy 
je mćhł do teho prostwje zapi- 
sać. Mje su do socialno-eti- 
skeho wubĕrka wuzwolili. Dal- 
še wubĕrki su za diakoniju, za 
wosadny natwar, za kubłanje, 
zateologiju, zafinancy, zapra- 
wo a za pruwowanja. W tutych 
wubĕrkach so zapodaća a pro-

blemy diskutuja a so naćiski za 
plenum přihotuja. Zo bychu so 
naćiski we hłownej zhroma- 
dźiznje schwalili, dyrbja so jara 
derje přihotować. Tam waži 
kožde słowo. W našim wubĕr- 
ku smy w zbytnym krotkim 
času na stejnišću k socialnemu 
wottwarej dźĕłali. - W plenu- 
mje je wyši krajny cyrkwinski 
rada Miinchow nam sobudźĕło 
krajneje cyrkwje w ekumeni- 
skim hibanju předstajił. Wyši 
cyrkwinski rada Jochen Bohl, 
kiž hakle krotko nawjeduje 
saksku diakoniju z 13 000 so- 
budźĕłaćerjemi, je nam rozpra- 
wu wo dźĕle a wo problemach 
dał. Won wosebje skedźbni na 
trĕbny wuski poćah k cyrkwi a 
na pomoc za tych, kotřiž w to- 
waršnosći zboka steja abo so 
izolĕruja. Bjezdźĕłni su tu wo- 
sebje potrjecheni. Won widźe- 
še w indiwidualizaciji zakładny 
strach za socialny stat.

Mjez přeprošenymi hosćimi 
synody bĕštaj mjez druhim tež 
bratr Brož wot čĕskich bratrow 
a bratr Pilarski z Polskeje. Wo- 
naj tež k synodźe porĕčeštaj. 
Bratr Brož wosebje na pismo 
synodalneje rady ewangelskeje 
cyrkwje čĕskich bratrow poka- 
za. Tuto stejišćo je so 1993- 
1995 wudźĕłało. Wono so zabĕ-

ra z problematiku wusydlenja 
Nĕmcow ze Sudetow. Naša sy- 
noda budźe so tež z tym zabĕ- 
rać.

Njedźelu bĕchu swjedźen- 
skekemšek 125łĕtnemuwob- 
staću krajneje synody w Křiž- 
nej cyrkwi, na kotrychž bi- 
skop KreB prĕdowaše. Won 
rozmyslowaše wo podawiznje, 
kak Mojzaz z Bohom rĕčeše, 
jako israelski lud wokoło zło- 
teho ćeleća rejowaše. Boh 
chcyše lud wutupić, ale Mojzas 
so za swoj lud zasadźeše, a Boh 
wza swoj hnĕw wroćo. Zo 
Boh njewidźomny je, to je tež 
dźensa ćežko znjesć. Strašne 
pak je, hdyž Boži lud přibo- 
ham hołduje. Bjermy so na 
kedźbu!

Popołdnju so hišće raz zeń- 
dźechmy w plenumje a sły- 
šachmy mjez druhim rozprawu 
pruwowanskeho wubĕrka k 
wolbam za synodu. Byrnjež bĕ- 
chu wšelake njedostatki, so 
wolba schwali. Skončnje so hi- 
šće stejišćo k socialnemu wot- 
twarej diskutowaše a z nĕko- 
trymi přemĕnami přiwza. Z 
tym so prĕnje schadźowanje
24. synody skonči a přichodne 
budźe, da-li Boh, 15. do 19. 
nowembra w Drježdźanach.

Handrij Wirth

Serbski bus
Serbski bus wotjĕdźe 
lĕtsa, da-liBoh, njedźe- 
lu, 8. septembra w 7.30 
hodźinach, wBudyšinje 
na znatym mĕstnje na 
Bebelowej drćze (pola 
Auto-Flack).

Wobdźĕlimy so lĕtsa 
w 10.00 hodźinach na 
Serbskej namšĕweW ĕ- 
tošow je pola Choće- 
buza. Chcemy sej mjez 
druhim tež nowy Serb- 
ski muzej w Choćebuzu 
wobhladać. Wroćimy so 
nĕkak w 19.00 hodźi- 
nach do Budyšina. Jez- 
ba płaći 50,- hriwnow.

Přizjewjenja su hišće 
mćžnepoła superinten- 
denta na wotp. G. Wirt- 
ha, tel. 03591/47788.

Serbska konfirmacija
Po tym zo je so w lĕće 1994 w 
Hrodźišću prĕnja serbska kon- 
firmacija w nowym času swje- 
ćiła, možachmy lĕtsa w cyrkwi 
swj. Michała w Budy šinje zno- 
wa tajki zwjeselacy podawk 
dožiwić. Třo młodźi Serbja, 
Madlena Malinkec, Jana Neu- 
mannec a Christof Maćij, bu- 
chu na serbskich kemšach na 
njedźeli Kantate konfirmowa- 
ni. Konfirmacija dosta swoj 
wosebity wuraz přez to, zo bĕ- 
štej holčce w dostojnej čorno- 
bĕłej drasće nĕhdyšich Wor- 
cynskich paćerskich dźĕći. 
Swjedźenske prĕdowanje kaž 
tež konfirmaciju mĕješe knjez 
superintendent Albert, a při- 
zamknjene Bože wotkazanje 
swjećeše knjez farar Malink. 
Wulka serbska wosada sćĕho- 
waše kemše. Mjez nimi tež syła 
dźĕći, kotraž nam nadźiju da- 
wa, zo tež w přichodźe serb- 
ske konfirmacije budu.

Foto: Maćij M. W.

Za krajanom
Nĕtk je won swojej woči na 
přeco zańdźelił. Krotko do ju- 
trow smy jeho pochowali. Ja 
bĕch so hižo cyłu dołhu zymu 
dźi wał, zo jeho tu w našim mĕ- 
sće tak dołho wjac na droze 
njewuhladach, hdźež tola he- 
wak ze swojimaj kijomaj šta- 
pajo rady wokoło chodźeše, tu 
a tam pozastawajo a z ludźimi 
pobachtajo a so za wšo nowe 
we wokolinjezajimujo. Nohaj, 
sej myslach, lĕtuša zyma pak 
ći težtraje, a wonaje zbrašene- 
ho a přez sydomdźesaćlĕtneho 
muža zawĕsće k ćopłym kach- 
lam sputała. Snano won tam 
we swojim bydlenčku napřećo 
Bismarckowemu hajej sydajo 
na rjane słončne nalĕćo čaka. 
Potom so zaso husćišo zetkamoj 
a sej zaso popowĕdamoj wo tym 
a tamnym, předewšĕm pak wo 
starych časach.

T ola nĕtk je so dočakał, tonle 
moj krajan z Łužicy. Pochadźe- 
še z Kobjelnje w Klukšanskej 
wosadźe, hdźež bĕ do šule cho- 
dźił a hdźež bĕ tehdom w času 
jeho dźĕćatstwa w dwacetych 
lĕtach nimale wšitko hišće 
serbske by ło, tak zo so tež hišće 
jako stary čłowjek w nĕmskej 
cuzbje na to dopominaše a so 
hač do konca k swojemu 
serbstwu wuznawaše. W mło- 
dych lĕtach słužeše pola burow, 
mjez druhim bĕ tež za pohonča 
na knježim dworje. Potom dyr- 
bješe młoduški do wojny. W 
dalokej Ruskej bĕ sej na noho- 
maj palcy zwozabił. Mĕj eše pak 
wulke zbože a njeje tam nĕhdźe 
zahinył kaž nĕkotryžkuli mło- 
dy Serb. A po wojnje chcyše 
skončnje por fenkow zasłužić. 
Tuž poda so z wjele druhimi 
młodymi a tež staršimi ludźimi 
na wulke dyrdomdejstwo -  do 
Rudnych horin do hornistwa,

Pomhaj Boh, časopis ewan- 
gelskich Serbow. Rjaduje 
Serbska prĕdarska konferen- 
ca. -  Domowina-Verlag GmbH, 
TuchmacherstrafBe 27, 02625 
Bautzen. Redaktor a skazan- 
ki: sup. Siegfried Alberl, Serb- 
ski kĕrchow, 02625 Budyšin, 
tel. 03591/481280. -  Sadźba: 
Serbske Nowiny Budyšin, ćišć: 
Serbska ćišćernja tzwr w Bu- 
dyšinje. -  Wuchadźa jonkroć 
za mĕsac. Přinoški a dary na 

snano prawje njewĕdźo abo 
skerje wĕdźeć nochcyjo, zo 
poprawom njedobrej wĕcy 
słuži, přetož tale sowjetska 
Wismut bĕ hrozny a nic jenož 
krajinu, ale tež čłowjekow za- 
pusćowacy a koncowacy impe- 
rium. Tam won na płuca scho- 
rje, tak zo njemoźeše dale do 
podkopkow na dźĕło. Nĕtk da- 
chu jemu druhdźe dźĕło, přeco 
hišće w samsnym wulkim pře- 
dewzaću. A na koncu rĕkaše za 
njeho: Wjele pjenjez zasłužił a 
tež renta bĕše potom wotpowĕ- 
dna. Tola ćežke a strašne dźĕło 
w Rudnych horinach a na sak- 
sko-durinskej mjezy bĕše jeho 
strowotu, předewšĕm stawy 
zmotało. Jehoprĕnjemandźel- 
stwo zwrĕšći. Na tym wšak bĕ, 
kaž to powĕdaše, tež tale hor- 
niska robota wina.

Druha mandźelska bĕ wĕri- 
wa žona. A tak so tež won naka- 
za a chodźeše swĕru na zhro- 
madźizny Krajnocyrkwinske- 
ho zjednoćenstwa. T am sej jeho 
a jeho praktiske sobudźĕło jara 
wažachu. A na chorołožu, ko- 
trež so za njeho sta ze smjert- 
nym łožom, troštowaše so z 
čitanjom z biblije. Tak je tu 
mĕrnje a pokornje -  cyle tak 
kaž je žiwy był -  wusnył. Nĕtk 
tonle serbski čłowjek na tudy- 
šim kĕrchowje wotpočuje - 
takrjec w cuzej zemi a to tež 
hišće nimale w susodstwje z 
druhim Serbom, kotryž z Ny- 
deje pola Wojerec pochadźeše 
a tudy před dwaceći lĕtami jako 
třĕchikryjer 441ĕtny z pohrjeb- 
nišćoweje kapały padny a so 
zarazy.

Tola koho drje to doma we 
Łužicy hišće zajimuje? A što z 
jeho rowjenkow z črjody wjes- 
nych towaršow a towarškow 
tam we wjesce na kromje nĕhdy 
serbskeje hole je hišće žiwy 
abo je snadź serbski wostał, zo 
mohł nĕtk tole wo nim čitać?

Haj wšak, takle to bywa: 
Serb, kotrehož su wosebite 
wobstejnosće žiwjenja do cuz- 
by zwabili abo wućĕrili a kotryž 
je sej trošku hrubje prajene, 
chcyjo nochcyjo swoje korjenje 
zwotrubać dał, ton dźĕ je za 
swoj lud so tak a tak ze zhubje- 
nym synom stał. Po wšĕm 
zdaću.

Škoda, ja jeho nĕtk hižo nje- 
wuhladam, swojeho přećelne- 
ho a zrĕčniweho krajana. Mi 
znajmjeńša budźe Bjeńšec Ge- 
rat tu w Crimmitschauwje nĕ- 
kak falować. Hinc Šołta

Z wjele wočakowanjemi sy- 
dnych so srjedu do ćaha do 
Drježdźan na christiwal. Woča- 
kowach nimo zawjeselenjow 
wosebje posylnjenje a nowe 
nastorki we wĕrje. To, štož tam 
dožiwich, přetrjechi wšĕ moje 
wočakowanja.

Jako ze swojej přećełku w 
Dynamo-stadionje mjez tysa- 
cami wćipnymi młodymi lu- 
dźimi sedźach, začuwachmy, 
kak blisko nam Jezus bĕ. Přeco 
hłubšo so mi to do wĕdomja 
zary na zarjadowanjach, semi- 
narach a kemšach, na kotrychž 
so wobdźĕlich.

Jara wažna bĕ za mnje tež 
wumĕna z druhimi křesćana- 
mi. Za to nałožowaše so wjele 
časa. Njebĕ žaneho zarjadowa- 
nja w předstajenskim kole -  to 
bĕ skupina pjeć ludźi -, na ko-

trymž by to pobrachowało. Po 
zarjadowanju možachu so roz- 
mołwy hišće pohłubšić. Wose- 
bje wažna bĕ tuta wumĕna na- 
zhonjenjow tež za młodych lu- 
dźi, kiž njejsu hišće tak krući 
we wĕrje abo dwĕluja. Scyła so 
misionstwo na christiwalu wul- 
kepisaše. JakoJezusoweposel- 
stwo dom wot doma nošach, 
słyšach nĕkotrežkuli poražace, 
ale tež wjesołe swĕdčenje. Mĕ- 
jach za dobre, zo steješe Jezus 
přeco w srjedźišću a nic nĕkaj- 
ki spĕwar abo artist. Myslu sej, 
zo bĕ to jedne z najwažnišich 
posełstwow na christiwalu.

Jako so potom njedźelu połna 
zaćišćowdomoj nawroćich, ale 
tež trošku zrudna, bĕch sej cyle 
wĕsta, zo so tež na přichodnym 
christiwalu wobdźĕlu.

Katja Neumannec

Přeprošujemy
06.07. -  sobota
14.00 hodź. wosadne popołdnje w Malešecach (sup. Albert)

07.07. -  5. njedźela po Swjatej Trojicy
9.30 hodź. kemše z Božim wotkazanjom w Rakecach

(farar na wotp. Feustel)
10.00 hodź. kemše z Božim wotkazanjom w Budyšinje w

Michałskej (farar Albert) 
w samsnym času Boža słužba za dźĕći

11.45 hodź. nutrnosć w rozhłosu (farar Malink)
13.30 hodź. kemše w Budestecach (sup. Albert)
18.00 hodź. kemše w Smječkecach (sup. Albert)

po tym bjesada na farje

13.07. -  sobota
14.00 hodź. wosadne popołdnje w Klĕtnom (sup. Albert)

21.07. -  7. njedźela po Swjatej Trojicy
11.45 hodź. nutrnosć w rozhłosu (sup. na wotp. Wirth)

04.08. -  9. njedźela po Swjatej Trojicy
10.00 hodź. kemše w Budyšinje na Michałskej

(sup. Albert)
w samsnym času Boža słužba za dźĕći

11.45 hodź. nutrnosć w rozhłosu (sup. Albert)
13.30 hodź. kemše z Božim wotkazanjom w Budestecach

(sup. Albert)


